
अतारांकित प्रश्‍न संख्‍या 1572 
जिसका उत्‍तर 24 दिसम्‍बर, 2018 को दिया जाना है ।
*****
यमुना नदी की स्वच्छता
1572. श्री विशम्भर प्रसाद निषाद: 

श्रीमती छाया वर्मा: 

चौधरी सुखराम सिंह यादव: 
क्या जल संसाधन, नदी विकास और गंगा संरक्षण मंत्री  यह बताने की कृपा करेंगे कि: 
(क) 
यमुना नदी की स्वच्छता और निर्मलता को बनाए रखने के लिए विगत तीन वर्षों में किए गए व्यय और उसके तत्‍संबंधी परिणाम क्या हैं; 
(ख) 
विगत एक वर्ष में यमुना नदी में अमोनिया की मात्रा बढ़ने के कारण जल शोधन संयंत्र को कितनी बार बंद करना पड़ा, जिस कारण दिल्ली में पेयजल की समय पर आपूर्ति में विध्न उत्पन्न हुआ; और 
(ग) 
क्या यह सच है कि यमुना नदी की सफाई की योजनाओं के बावजूद यमुना नदी का पानी दिन-प्रतिदिन दूषित होता जा रहा है?
उत्‍तर
जल संसाधन, नदी विकास और गंगा संरक्षण एवं मानव संसाधन विकास राज्‍य मंत्री (डॉ. सत्यपाल सिंह)
(क) से (ग) राष्ट्रीय स्वच्छ गंगा मिशन का अधिदेश गंगा नदी तथा यमुना सहित इसकी सहायक नदियों की सफाई के लिए है। एनएमसीजी राज्य सरकारों/राज्य कार्यक्रम प्रबंधन समूह (एसपीएमजीएस) एवं कार्यकारिणी एजेंसी (ईए) के माध्यम से गंगा एवं उसकी सहायक नदियों के पुनरूद्धार का कार्यक्रम क्रियान्वित करता है। एनएमसीजी राज्य सरकारों/एसपीएमजीएस एवं कार्यकारिणी एजेंसी को कार्यक्रम के क्रियान्वयन के लिए निधियां आबंटित करता है। विगत तीन वित्तीय वर्षों (अर्थात 2015-16, 2016-17 एवं 2017-18) के दौरान एनएमसीजी द्वारा एसपीएमजी, उत्तर प्रदेश को 1208.39 करोड़ रूपए, राष्ट्रीय राजधानी क्षेत्र दिल्ली सरकार को 88.70 करोड़ रूपए और हरियाणा सरकार को 89.61 करोड़ रूपए जारी किए गए।
केवल एकबार, अमोनिया के कारण चंद्रावल, वजीराबाद एवं ओखला का जल शोधन संयंत्र (डब्ल्यूटीपीएस) 01.12.2018 (10:30 अपराह्न) से 02.12.2018 (04:00 अपराह्न) तक पूरी तरह बंद किए गए थे। फिर भी, निम्नलिखित अवधि के दौरान जल उत्पादन में आंशिक कटौती हुई थीः-
1. 30.12.2017 से 12.03.2018
2. 16.11.2018 एवं 20.11.2018 से 23.11.2018
3. 01.12.2018 से 03.12.2018
यमुना नदी की सफाई भी नमामि गंगे मिशन का हिस्सा है और भारत सरकार हरियाणा, दिल्ली और उत्तर प्रदेश को वर्ष 1993 से यमुना कार्य योजना (वाईएपी) के अंतर्गत चरणबद्ध रूप से वित्तीय सहायता देकर गंगा नदी की सहायक नदी यमुना में प्रदूषण के बढ़ते स्तर को नियंत्रित करने के लिए राज्यों के प्रयासों में सहयोग दे रही है। वाईएपी चरण-। और ।। के अंतर्गत यमुना नदी के संरक्षण पर कुल 1514.70 करोड़ रूपए खर्च हुए हैं।
इसके अलावा, दिल्ली, हरियाणा, उत्तर प्रदेश और हिमाचल प्रदेश राज्यों में 1774 एमएलडी सीवेज परिशोधन क्षमता के सृजन/पुनर्बहाली के लिए 3941.73 करोड़ रूपए की अनुमानित लागत पर नमामि गंगे कार्यक्रम के अंतर्गत निम्न ब्यौरे के अनुसार 17 परियोजनाएं शुरू की गई हैं:-
	क्र.सं.
	राज्य
	परियोजनाओं की संख्या
	स्वीकृत लागत (करोड़ रूपए)
	एसटीपी क्षमता (एमएलडी) का सृजन/पुनर्बहाली

	1
	दिल्ली
	11
	2361.08
	1384.50

	2
	हरियाणा
	2
	217.87
	145.00

	3
	उत्तर प्रदेश
	3
	1347.71
	242.88

	4
	हिमाचल प्रदेश
	1
	15.07
	1.72

	
	कुल
	17
	3941.73
	1774.10

